
Birnel es la spüra natüra! Quist süj da 

paira fat gnir dür cuntegna in fuorma 

concentreda bgers minerels e vitamins 

prezius, es bain digeribel e reglescha il 

metabolissem. El po gnir druvo impè da 

zücher per fer gnir dutsch pastizaria, 

buoglias, cumpots, confitüras e bavran-

das e po gnir miss sül paun. L’acziun in 

collavuraziun cul Succuors svizzer d’in-

viern (www.winterhilfe.ch) da quist an 

spordscha quantiteds da 250 grams, 1 kil, 

5 kils e 12,5 kils a predschs fich modests 

ed ün cudaschin gratuit cun recepts per 

trats cun Birnel.

Postaziuns paun gnir fattas fin marculdi, 

als 12 november 2008 per telefon  

(081 851 07 07) u persunelmaing al secre-

tariat cumünel.

Contribuziuns per la prosma Padella ve gnan pigliedas incunter fin sanda, 

ils 15 november 2008!

–  

–  

–  

–  

–  

–  

–  

–  

Tenor il nouv contrat davart il scumpart 

da lavur traunter la vschinauncha poli-

tica da Samedan e l‘Organisaziun turi-

stica Engadin St. Moritz surpiglia l‘ad-

ministraziun cumünela a partir dals 1. 

november 2008 l‘inchasch da las taxas da 

cura. Cò ils müdamaints principels:

–  Las persunas da contact in connex cun 

taxas da cura sun sar Meinrad Meng ed 

a partir dals 1. december 2008 duonna 

Tina Herger.

–  Ils formulers d‘annunzcha sun d‘inol-

trer a l‘administraziun cumünela infra 

24 uras zieva l‘arriv dals giasts. Müda-

maints da la data da partenza sun da 

comunicher infra 24 uras.

–  Ils hotels haun d‘inoltrer ils formulers 

d‘annunzcha, il «Meldeschein Logier-

nächte» ed üna copcha da la statistica 

d‘allogi (HESTA) fin als 10 dal mais se-

guaint tar l‘administraziun cumünela.

–  L‘inchasch da las taxas succeda direc-

tamaing tres l‘allogeder. L‘administra-

ziun als trametta periodicamaing ün 

quint.

–  Scu perioda d‘imposta per la pauschela 

obligatorica da famiglia vela l‘an da 

gestiun cumünel (1. schner fin 31 de-

cember). Il quint per l‘an curraint vain 

per regla tramiss in schner. Dumandas 

per üna reducziun da la pauschela da 

famiglia sun d‘inoltrer in scrit tar l‘ad-

ministraziun cumünela.

–  

–  

–  

La giarsuna e‘l giarsun da l‘administra-

ziun cumünela rapportan da lur impre-

schiuns da l‘exposiziun ambulanta, cha 

l‘Uffizi da natüra ed ambiaint ho fat da-

vart l‘ova da fuonz. Els d‘eiran impre-

schiunos da la düreda dal traget, cha 

guots da plövgia percuorran dal mumaint 

ch‘els rivan sül terrain, fin cha‘ls umauns 

ils paun baiver scu ova da fuonz. Els as 

sun gnieus consciaints, cha ova netta es 

ün grand privilegi. Scha mincha persuna 

vess da purter no svess ils 162 liters ova, 

Als 19 e‘ls 20 settember, düraunt ils «Dis 

da l‘ova da Samedan», es gnieu debatto 

intensivmaing da la politica globela e 

regiunela d‘ova. In discussiuns, installa-

ziuns d‘ova e da video, in ün‘exposiziun 

ambulanta davart l‘ova da fuonz ed oter 

pü s‘ho manifesto ün grand ingascha-

maint per l‘adöver persistent e dürabel 

da l‘elemaint ova. 

Exponents da la scienza e da la  politica 

scu eir scolaras e scolars da l‘Engiadin‘Ota 

haun tschercho respostas a la dumanda 

«A chi tuocha l‘ova?». Dals differents re-

ferats e da commentars spontans da vi-

sitaduors as lascha resümer la seguainta 

resposta: «Ova es üna basa da vita indi-

spensabla. Ella tuocha a tuot ils essers vi-

vaints in tuot ils sistems ecologics.» 

auncha spargner fr. 300.- impostas da 

pumpiers. Ils och exercizis l‘an ed oters 

ingaschamaints sun pajos.  

Nu stüdger memma lönch, dimpersè s‘an-

nunzcher dalum! Grazcha fich.

Nossas gratulaziuns vaun

a duonna Heidi Margrit Bachmann pel 

85evel anniversari

a sar Peter Mengiardi pel 91evel anniver-

sari

Nus giavüschains a duonna Bachmann 

ed a sar Mengiardi bgera furtüna e buna 

sandet!

Ils pumpiers as sviluppan adüna dapü ad 

agüdaunts tar divers dans. Nus essans 

pronts da güder 24 uras al di na be tar 

incendis. Perque tscherchains nus nouvs 

pumpiers a partir da schner 2007.

Nus vains ün fich bun equipamaint e la 

scolaziun es buna. Ils pumpiers sun par-

tieus aint in stab, logistica, secziun 1, 

secziun 2 e sanited.

Eir Ella / El po gnir a güder! Nus tscher-

chains auncha a persunas traunter 20 e 

44 ans, chi vessan plaschair da lavurer 

e güder in cas d‘evenimaints. Tar nus as 

po imprender diversas robas ed Els paun 

ch‘ella drouva in media mincha di, schi 

sgür ch‘ella sguazzess damain, managian 

ils duos giuvens.



la padella nr. 11/2008   |   www.samedan.ch6



7la padella nr. 11/2008   |   www.samedan.ch



la padella nr. 11/2008   |   www.samedan.ch8

–  respunsabilted dals genituors

–  lös d‘inscunter per giuvenils a Same-

dan-Schlarigna-Bever?

–  

–  

–  

–  

–  

–  

–  

–  

–  

–  

–  

–  16 november: prüm gö da la Coppa Al-

legra a Schlarigna

–  seguonda mited da november: 2 gös 

d‘amicizcha cunter Sils i.D.

–  principi december: cuntinuaziun da la 

Coppa Allegra

Saireda d‘impuls cun Christian Steiner, 

assistent da giuvenils a San Murezzan/

Puntraschigna Lündeschdi, ils 10 novem-

ber 2008, a las 20.00 in chesa da pra-

venda evangelica da Samedan

–  preschantaziun da la lavur per giuve-

nils in Engiadin‘Ota

–  da l‘otra vart dal strich cotschen da la 

zona sainza mezs da dependenza

L‘EHC Samedan s‘allegress, scha l‘interess 

dals spectatuors indigens füss eir düraunt 

quist inviern grand e giavüscha a tuots 

gös fairs ed interessants. Cò ün cuort ri-

assunt da las ultimas e las prosmas ac-

tiviteds:

–  Al champ da trenamaint dals 3 als 5 

october a Romanshorn s‘haun parteci-

pos 34 giuveders da la prüma squedra e 

dals seniors.

–  Prüma squedra: 

–  31 october/1. november: turnier da pre-

paraziun in Bergiaglia

–  8 november, a las 17.00: prüm gö da la 

maestraunza a Le Prese cunter HC Po-

schiavo

–  15 november a las 20.00: prüm gö a 

chesa cunter HC Silvaplauna

–  29 november: gö a chesa cunter SC 

Schlarigna

–  Seniors:

–  31 october: gö d‘amicizcha a Lai 

 (Lenzerheide) cunter Joker Club

–  1. November: turnier d‘avertüra da la 

stagiun a Zernez

–  12 november: gö d‘amicizcha cunter 

Bergiaglia

A Glion s‘imsüran minch‘an ils iffaunts da 

set a tredesch ans al turnier da scolaras 

e scolars. Ad es fascinant da vzair il pro-

gress, cha‘ls sportivs faun dad ün an al 

prossem. Il JC Samedan s‘ho partecipo cun 

quatter judocas suot la guida dal coach 

M. Martin. Cò il resultats:

–  Alessandro Martin (fin 22 kg): 3. rang in 

sieu prüm turnier

–  Pascal Martin (fin 26 kg): 5. rang cunter 

adversaris ferms

–  Dumeng Clavuot (fin 36 kg): 5. rang 

zieva bunas prestaziuns, però sainza la 

furtüna necessaria

–  Corrado Clavuot (55 kg +): 3. rang zieva 

ün start fulminant

Nus gratulains a noss judocas per lur pre-

staziuns!

In occasiun da nossa visita dal prove-

dimaint d‘ova da Samedan dals 2 octo-

ber nu vainsa be giodieu ün bun aperitiv 

(per schinager las reservas preziusas nu 

vainsa natürelmaing bavieu ova!), dim-

persè eir imprains üna pruna fats inte-

ressants da nos büschneder Albert Pfister 

e dal suprastant cumünel Otto Morell. 

Uschè per exaimpel, cha Samedan drouva 

mincha di 3.9 milliuns liters ova, cha 

l‘ova aint il reservuar immens da San Pe-

ter es ün masdügl da duos funtaunas 

ed ova da fuonz, ch‘ella ho tuot an üna 

temperatura da 5-6 gros e ch‘ella es fich 

lamma.

A sar Albert ed a sar Otto ün cordiel 

grazcha fich per l‘invista fascinanta i‘l 

muond da noss‘ova da baiver.

Ulteriuras infurmaziuns suot www.futu-

rasamedan.ch u tres info@futurasame-

dan.ch. 

In venderdi, ils 7 november 2008 a las 

20.30 ho lö ün referat illa chesa da pra-

venda. La biologa giuvna Natalina Signo-

rell discurriro davart il chöd sulvedi e la 

gillina sulvedgia in lur ambiaint natürel. 

La biologia, l‘ecologia, ils pü nouvs resul-

tats da la perscrutaziun e la problematica 

dals disturbis saron ils temas.

Natalina Signorell es creschida sü a San 

Murezzan ed ho zieva la matura a Zuoz 

stüdgio biologia a Basilea. Il tema da la 

lavur da diplom d‘eiran las randulinas da 

chesa al Wauwilermoos. Per la disserta-

ziun a l‘universited da Berna ho‘la per-

scruto düraunt 4 ans e mez la gillina e‘l 

chöd sulvedi.

Tuots e tuottas sun cordielmaing invidos 

a quist referat interessant.

Scu minch‘an ho lö l‘innumbraziun dals 

utschels da l‘ova. In dumengia, ils 16 no-

vember 2008 ans chattainsa a las 09.00 

tar la Punt dals Bovs. Tuots sun invidos, 

eir laics. Annunzchas per plaschair driz-

zer a Wolfram Bürkli, T 081 852 59 17. Suot 

www.vogelschutz-engadin.ch chattan Els 

ulteriuras infurmaziuns davart la protec-

ziun d‘utschels in Engiadina.

Scu tar quista biografia

inua cha mia fadia

ho be tandschieu per la mited.

Chi so –

scha que ün di am güdaro?

Eau sun cò

e’l temp vo

scu ün dispero.

Imprains d’heja a cuorrer

discuorrer e chaminer

que se eau uossa eir bain fer.

Otras robas d’heja lascho ster

ma vuless uossa listess auncha inizier.

Chi so – 

scha in avegnir que am gratagiaro?

Ramon Ineichen

Eau sun cò

e’l temp vo

scu ün dispero.

Eau sun naschieu

cun ün scruv aint il cho

na, que nu vo.

Eau d’he crido.

Uossa suni 14 ans già sto

ma aunch’adüna poch aint il cho.

Chi so – 

forsa ün di quelo as müdaro?

Eau sun cò

e’l temp vo

scu ün dispero.

Eau sun naschida

e zieva ida

aint il iffiern 

poch zieva d’eira inviern.

In mia vita

d’eiri bgeras voutas gritta

e d’he fat bgeras plufrarias

na, eau nu sun üngünas gïas.

Chi so – 

scha que intelligaint es sto?

Eau sun cò

e’l temp vo

scu ün dispero.

D’he lavuro

ed eir stüdgio,

Üna da las nouvevlas classas ho in ru-

mauntsch let la poesia «Biografia» dad 

Andri Peer e zieva scrit svess üna tela. Nus 

preschantains gugent ils resultats.

Lur prodots litterars paun Els eir in ave-

gnir trametter a bilinguited@bluewin.ch

La natüra uossa dorma

ed a bgers do‘la süll‘orma,

ma quel chi sto cun poesia,

quel ho eir uoss‘si‘armonia.

Eu sun qua

e’l temp va

sco ün disperà.

N’ha lavurà 

e tribulà.

N’ha amà

e pisserà,

a pacs ödià,

a blers güdà,

mo eir chalchà.

Chi sa – 

scha quai’m vain

ün di

pardunà?

Eau sun cò

e’l temp vo

scu ün dispero.

D’he imprains

e bger pruvo

ma niauncha la mited

am es gratagio.

que adüna m’ho güdo.

Illa fantasia disegner

sömmis, ma eir qualche pisser.

Chi so – 

che cha quista vita per me ho reservo?

Eau sun cò

e’l temp vo

scu ün dispero.

Eau d’he let,

eau d’he scrit.

Eau d’he durmieu

eau d’he gieu

temps da bellezza

ma eir da tristezza.

Chi so – 

sch’eau d’he quelo merito?

Eau sun cò

e’l temp vo

scu ün dispero.

Eau d’he bger vis

ed uschè eir adüna ris.

Que am plescha

cun quelo mê nu glivraregia.

Chi so – 

scha que ün di as müdaro?

nu d’he «checco»

am d’he svargugno.

Però eir bger am allegro.

Chi so – 

scha ün di que’m vo aint il cho?

Eau sun cò

e’l temp vo

scu ün dispero.

Eau d’he tadlo

e güdo

bger stüdgio 

e’m dispero.

E che d’heja per que clappo?

Chi so – 

sch’eau ün di inclegiaro?

Eau sun cò

e’l temp vo

scu ün dispero.

Eau sun naschida

e sun creschida

poch zieva suni partida

per fer na be üna plufraria.

Chi so – 

scha que intelligiaint es sto?

Eau sun cò

e’l temp vo

scu ün dispero.

Eau d’he scrit

d’he lavuro

e minchataunt memma bger quinto.

D’he respetto

e d’he süjo

ed uschè eir guadagno.

Que d’eira sgüra meglder

scu adüna be perder.

Chi so – 

scha que am ho güdo?

Eau sun cò

e’l temp vo

scu ün dispero.

Tristezza d’heja gieu

ma eir bger giodieu.

Bgera musica d’he tadlo

